
ÁKVÖRÐUN SAMEIGINLEGU EES-NEFNDARINNAR  
nr. 137/2012

frá 13. júlí 2012

um breytingu á XX. viðauka (Umhverfismál) við EES-samninginn

SAMEIGINLEGA EES-NEFNDIN HEFUR TEKIÐ NEÐANGREINDA ÁKVÖRÐUN

með vísan til samningsins um Evrópska efnahagssvæðið, með áorðnum breytingum samkvæmt bókun um 
breytingu á samningnum um Evrópska efnahagssvæðið, er nefnist „samningurinn“ í því sem hér fer á eftir, 
einkum ákvæða 98. gr.,

og að teknu tilliti til eftirfarandi:

1)	 XX. viðauka við samninginn var breytt með ákvörðun sameiginlegu EES-nefndarinnar nr. 117/2012 
frá 15. júní 2012 (1).

2)	 Fella ber inn í samninginn reglugerð framkvæmdastjórnarinnar (EB) nr. 976/2009 frá  
19. október 2009 um framkvæmd tilskipunar Evrópuþingsins og ráðsins 2007/2/EB að því er varðar  
netþjónustu (2).

3)	 Fella ber inn í samninginn reglugerð framkvæmdastjórnarinnar (ESB) nr. 268/2010 frá 29. mars 2010 
um framkvæmd tilskipunar Evrópuþingsins og ráðsins 2007/2/EB að því er varðar aðgang stofnana 
og aðila Bandalagsins að landgagnasöfnum og -þjónustu aðildarríkjanna við samræmd skilyrði (3).

4)	 Fella ber inn í samninginn reglugerð framkvæmdastjórnarinnar (ESB) nr. 1088/2010 frá  
23. nóvember 2010 um breytingu á reglugerð (EB) nr. 976/2009 að því er varðar niðurhals- og 
vörpunarþjónustu (4).

5)	 Fella ber inn í samninginn reglugerð framkvæmdastjórnarinnar (ESB) nr. 1089/2010 frá  
23. nóvember 2010 um framkvæmd tilskipunar Evrópuþingsins og ráðsins 2007/2/EB að því er 
varðar rekstrarsamhæfi landgagnasafna og -þjónustu (5).

6)	 Fella ber inn í samninginn reglugerð framkvæmdastjórnarinnar (ESB) nr. 102/2011 frá 4. febrúar 
2011 um breytingu á reglugerð (ESB) nr. 1089/2010 um framkvæmd tilskipunar Evrópuþingsins og 
ráðsins 2007/2/EB að því er varðar rekstrarsamhæfi landgagnasafna og -þjónustu (6).

ÁKVÖRÐUNIN ER SVOHLJÓÐANDI:

1. gr.

Ákvæði XX. viðauka við samninginn breytist sem hér segir:

1.	 Texti aðlögunarliða a) og b) í lið 1j (tilskipun Evrópuþingsins og ráðsins 2007/2/EB) hljóði svo:

„a)	Að því er varðar EFTA-ríkin, skal túlka frest sem er settur í a-lið 6. gr., b-lið 6. gr. og 3. mgr.  
7. gr. þannig að hann taki til þriggja ára viðbótartímabils.

b)	 Að því er varðar EFTA-ríkin, skal túlka dagsetningar sem getið er í 2. mgr. 21. gr., 3. mgr. 21. gr. 
og 1. mgr. 24. gr. þannig að þær taki til þriggja ára viðbótartímabils.“

2.	 Eftirfarandi aðlögunarliður bætist við í lið 1jb (ákvörðun framkvæmdastjórnarinnar 2009/442/EB):

„Ákvæði ákvörðunarinnar skulu, að því er samning þennan varðar, aðlöguð sem hér segir:

a)	 Að því er varðar EFTA-ríkin, skal árið sem getið er í annarri undirgrein 2. mgr. 11. gr. vera hið 
sama og árið sem getið er í 18. gr., samkvæmt ákvæðum til aðlögunar fyrir EFTA-ríkin.

b)	 Að því er varðar EFTA-ríkin, skal túlka dagsetningu sem getið er í 18. gr. þannig að hún taki til 
þriggja ára viðbótartímabils.“

(1)	 Stjtíð. ESB L 270, 4.10.2012, bls. 40, og EES-viðbætir við Stjtíð. ESB nr. 56, 4.10.2012, bls. 42. 
(2)	 Stjtíð. ESB L 274, 20.10.2009, bls. 9.
(3)	 Stjtíð. ESB L 83, 30.3.2010, bls. 8.
(4)	 Stjtíð. ESB L 323, 8.12.2010, bls. 1.
(5)	 Stjtíð. ESB L 323, 8.12.2010, bls. 11.
(6)	 Stjtíð. ESB L 31, 5.2.2011, bls. 13.

3.	 Eftirfarandi bætist við á eftir lið 1jb (ákvörðun framkvæmdastjórnarinnar 2009/442/EB):

„1jc.	32009 R 0976: Reglugerð framkvæmdastjórnarinnar (EB) nr. 976/2009 frá 19. október 2009 
um framkvæmd tilskipunar Evrópuþingsins og ráðsins 2007/2/EB að því er varðar netþjónustu 
(Stjtíð. ESB L 274, 20.10.2009, bls. 9), eins og henni var breytt með:

–	 32010 R 1088: Reglugerð framkvæmdastjórnarinnar (ESB) nr. 1088/2010 frá 23. nóvember 
2010 (Stjtíð. ESB L 323, 8.12.2010, bls. 1).

Ákvæði reglugerðarinnar skulu, að því er samning þennan varðar, aðlöguð sem hér segir:

Að því er varðar EFTA-ríkin, skal túlka dagsetningar sem getið er í 4. gr. þannig að þær taki 
til þriggja ára viðbótartímabils.

1jd.	 32010 R 0268: Reglugerð framkvæmdastjórnarinnar (ESB) nr. 268/2010 frá 29. mars 2010 um 
framkvæmd tilskipunar Evrópuþingsins og ráðsins 2007/2/EB að því er varðar aðgang stofnana 
og aðila Bandalagsins að landgagnasöfnum og -þjónustu aðildarríkjanna við samræmd skilyrði 
(Stjtíð. ESB L 83, 30.3.2010, bls. 8).

Ákvæði reglugerðarinnar skulu, að því er samning þennan varðar, aðlöguð sem hér segir:

Að því er varðar EFTA-ríkin, skal túlka frest sem er settur í 8. gr. þannig að hann taki til þriggja 
ára viðbótartímabils.

1je.	 32010 R 1089: Reglugerð framkvæmdastjórnarinnar (ESB) nr. 1089/2010 frá 23. nóvember 
2010 um framkvæmd tilskipunar Evrópuþingsins og ráðsins 2007/2/EB að því er varðar rekstrar
samhæfi landgagnasafna og -þjónustu (Stjtíð. ESB L 323, 8.12.2010, bls. 11), eins og henni var 
breytt með:

–	 32011 R 0102: Reglugerð framkvæmdastjórnarinnar (ESB) nr. 102/2011 frá 4. febrúar 2011 
(Stjtíð. ESB L 31, 5.2.2011, bls. 13).“

2. gr.

Íslenskur og norskur texti reglugerða framkvæmdastjórnarinnar (EB) nr. 976/2009, (ESB) nr. 268/2010, 
(ESB) nr. 1088/2010, (ESB) nr. 1089/2010 og (ESB) nr. 102/2011, sem verður birtur í EES-viðbæti við 
Stjórnartíðindi Evrópusambandsins, telst fullgiltur.

3. gr. 

Ákvörðun þessi öðlast gildi 14. júlí 2012, að því tilskildu að allar tilkynningar samkvæmt 1. mgr. 103. gr. 
samningsins hafi borist sameiginlegu EES-nefndinni (7*).	

4. gr. 

Ákvörðun þessi skal birt í EES-deild Stjórnartíðinda Evrópusambandsins og EES-viðbæti við þau.

Gjört í Brussel 13. júlí 2012.

Fyrir hönd sameiginlegu EES-nefndarinnar

Atle Leikvoll

formaður.

(*)	 Engin stjórnskipuleg skilyrði gefin til kynna.


